ГАУХАР ЖЕТИМЕКОВА 
(Қарағанды, Қазақстан)
ТЕСТІЛЕУ ТАПСЫРМАЛАРЫН ӨҢДЕУДЕ ISPRING QUIZMAKER ПРОГРАММАСЫН ҚОЛДАНУ
Білім беру саласындағы мемлекеттік саясатты іске асырудың ұйымдастырушылық негізі Қазақстан Республикасында білім беруді дамытудың 2011-2020 жылдарға арналған мемлекеттік бағдарламасы болып табылады, сонымен қатар ол қазақстандық білімді жаңғыртуды жалғастыруды қамтамасыз етеді. Бағдарлама мақсаттардың бірі – білім беру процесінің барлық қатысушыларының үздік білім беру ресурстары мен технологияларына тең қол жеткізуін қамтамасыз ету, жалпы орта білім беретін мектептерде Қазақстан Республикасының зияткерлік, дене бітімі және рухани дамыған азаматын қалыптастыру, тез өзгеретін әлемде оның табысты болуын қамтамасыз ететін білім алудағы қажеттілігін қанағаттандыру болып табылады. Осы бағытта 2011 жылдан бастап оқу процесіне автоматтандыру және ақпараттық-коммуникациялық технологияларды енгізу үшін жағдай жасалуда, орта білім беру ұйымдарында электрондық оқыту жүйесі пайдаланыла бастады.
Жиырма бірінші ғасырдың  басталуы жаппай ақпараттық қоғамға көшумен сипатталады. Оған компьютерлік техника, ақпараттық технология және басқа да ғылыми-техникалық прогресс әсерін тигізуде. Қазақстан Республикасы ғылыми-техникалық прогрестің негізгі белгісі болып табылатын қоғамды ақпараттандырудың жаңа кезеңіне енді.  Қоғамды ақпараттандыру – еліміздің экономикасының, мәдениетінің, ғылымының дамуының негізгі алғышарты.

Бақылау әдістері мен қатар педагогикалық дереккөздерде келесі белгілері бойынша топтастырылатын бақылау түрлері көрсетіліп жүр:

-оқыту мақсатының ауқымы бойынша – стратегиялық, тактикалық, жедел;

-оқыту кезеңдері бойынша – алдын-ала, ағымдық (аралық), қорытынды, аралық (тақырыптық);

-уақыт бағыттылығы бойынша – ретроспективті, ескертпелі, алдын-ала;

-бақылау жиілігі бойынша – бір жолғы, мерзімді, жүйелі;

-бақылау ауқымына байланысты –жергілікті, ішінара, тұтас;

-оқытудың ұйымдастырушылық формалары бойынша – жеке, топтық, жаппай;

-оқу сабақтарының түрлері бойынша – дәрістерде, семинарларда, практикалық және зертханалық сабақтарда, сынақтарда, коллоквиумдарда және емтихандарда;

-бақылауды жүзеге асыратын тәсілдер бойынша – жазбаша, ауызша, стандартталған, машиналық және т.б.

егер сабақтарды ұйымдастыру үшін ашық интерактивті тапсырмалардың компьютерлік бағдарламалары және оны қолданудың әдістемесі жасалса, онда оқушылардың білімді меңгеру сапасы артады, өйткені бұл жағдайда жүйелі, жеке іс-әрекеттік және дербестік тәсілдер жүзеге асып, оқушылардың оқуға деген қызығушылығы мен саналылығы артады.

Еліміздің ақпараттандыру жүйесін ары қарай дамыту процесін оқып- үйренудің ақпараттық ресурсы болып табылатын оқытуға арналған бағдарламалық құралдарды дайындамай жүзеге асыру мүмкін емес. Олардың атқаратын қызметтерінің де ауқымы кең, мысалы, бақылайтын және тест жүргізетін бағдарламалар, компьютерлік ойындар, ақпараттық жүйелер, оқыту орталары, электрондық оқулықтар және мультимедиялық бағдарламалар. 
Білім беру ұйымдарында пайдалануға рұқсат етілген оқу басылымдарының тізбесі «Білім беру ұйымдарында 2013-2014 оқу жылында пайдалануға рұқсат етілген оқулықтардың, оқу-әдістемелік кешендердің, оқу құралдарының және басқа да қосымша әдебиеттерінің, оның ішінде электрондық жеткізгіштердегі тізбесін бекіту туралы» Қазақстан Республикасы Білім және ғылым министрінің 2013 жылғы 22 сәуірдегі № 146 бұйрығымен анықталған.

Қазіргі таңда жоғары оқу орындарында кеңінен қолданылып жүрген программалардың бірі - iSpring QuizMaker. Жаратылыстану пәндері үшін аталған программаның дидактикалық мүмкіндігі көп. Программаның негізгі беті келесі формадан тұрады. Осы беттен бақылау тесттің түрін таңдай аласыз. Түр таңдалғаннан кейін тест тапсырмаларының негізгі бетіне өтесіз (Сурет 1). 

Сурет 1. iSpring QuizMaker тестілеуді ұйымдастыру беті

Бақылау тесттерін құру барысында сұрақтың саны, тест мазмұнын оқытушы пәннің мазмұнына сәйкес, көлемін өзі таңдай алады. Бұл дегеніміз – бақылауды жүргізу барысында материалдың мазмұнын оқутышы өзі айқындай алуға қабілетті. Тест тапсырмасының сұрақтары саны, сәйкесінше жауаптардың нұсқаларын да оқытушы өзі бекіте алады. Тестілеу – бақылау сапасын арттыру және оқу үдерісінің тиімділігін бағалау құралы ретінде қарастырылады. Тест студенттердің білім, білік, дағдыларын анықтаудың объективті бағасын алуға, белгіленген стандарттарға сай болуын, оларды дайындаудағы кемшіліктерді анықтауға көмектеседі.

Тест білім алушылардың дайындық деңгейлерін анықтау және обьективті бағалау мақсатында белгілі мазмұндағы жеңілден ауырға қарай берілетін тапсырмалар жүйесі деп түсіну қажет (Сурет 2).

Сурет 2. iSpring QuizMaker фреймдер ортасы

Тест тапсырмасы бірнеше талаптарға сай болуы тиіс. Ол нақтылы формада, тек пәннің мазмұны айналасында, қисындық жағынан дұрыс құрылған, технологияландырылған, белгілі бір қиындық дәрежесі бар және таңдалған критерийлерге сай болуы қажет. Аталған талаптарға қарап, тест тапсырмалары эмпирикалық жағынан тексеруден өтуі тиіс.

Тест тапсырмаларын құруда сұрақтарын санын тақырыптың мазмұнына сәйкес, аралық бақылаудың нұсқасына сәйкес енгізуге болады. (Сурет 3). 

Енгізіліп болған тест сұрақтарын <Опубликовать> батырмасы арқылы дайын өнім ретінде баспаға шығаруға болады. Дайын болған тест сұрақтарын реттелген HTML5, Flash, exe файл ретінде көруге болады. Дайын болған тест тапсырмалары видео материал (ролик) ретінде көріп, студенттің тапсырманы меңгеру мүмкіндігін тексеруге болады. Жоғарыда аталған программа пәнді, тақырыпты меңгергендігін бақылаудың тиімді жолын көрсетеді. 
Тест сапасы екі негізгі критерий бойынша бағаланады.

Біріншісі – тест сенімділігі, ол дегеніміз белгілі бір білім алушылар контингентіне қосымша тестерді немесе бақылаудың басқа әдістерін қолдану арқылы олардың сол тест тапсырмаларын орындағанда алған нәтижелерін қайта жаңғыртумен және салыстырумен анықталады.

Екінші – тест анықтылығы, яғни автор өз ойы бойынша білім алушылардың бойындағы анықтағысы келген өлшемді көрсетуге бағытталады. Тест анықтылығын айқындау барысында ол сараптамалық бағалаудан өтеді.

Оқыту нәтижелерін диагностикалаудың негізгі қызметі:

-талдамалық – оқушының оқу жағдайын және сипатын талдау;

-бақылау-бағалаушылық – білім алушылардың білімділік жағдайын бағалау мен бақылауды жүзеге асыру;

-түсіндірушілік – білім алушылардың білімділік деңгейіне түсініктеме беру, нормадан ауытқушылық болса оның себептерін түсіндіру;

-дамытушылық – білім алушылардың оқыту нәтижелерін диагностикалау олардың өз бетімен білімдерін арттыруына, өз-өздерін жетілдіруге себеп болады;

-ақпараттық –білім алушыларға олардың оқыту нәтижелерінің деңгейі туралы ақпарат беру;

-прогностикалық – білім алушылардың білімділік деңгейін ары қарай арттырудың мүмкіндіктері мен болашағын болжау және шамалау;

-ұйғарымшылдық – білім алушының білімділік деңгейін ары қарай арттырудың жолдарын анықтау;

-кері байланысушылық – диагностика тиімділігін бағалау мен қателерді жоюдың білімділік диагностикасының нәтижелері туралы ақпаратты алу мен талдау.

Білім беруді дамытудың қазіргі заманғы кезеңі білім беру үдерісінің барлық қатысушыларының қызметіне ақпараттық технологияларды жаппай енгізілуімен сипатталады. Осы тұрғыдан түрлі программалық өнімдердің , сонын ішінде iSpring QuizMaker программасының қолданылуы қазіргі таңда білім беру жүйелерінде кездейсоқтық емес. Ақпараттандыру білім беруді жетілдіріп отыратын негізгі факторлардың бірі деп саналады. Оқыту мазмұны мен әдістері дамытылады, педагогтың рөлі өзгереді, ол білімді аударушыдан біртіндеп оқушылардың жаңа білім, біліктіліктер мен дағдылар алуына қатысты қызметін ұйымдастырушыға айналуда.

Сурет 4. Тест сұрақтарының дайын болған беті





Сурет 3. Тест сұрақтарын енгізу беті








